
ᐱᖁᔭᒃᓴᖅ ᐊᓯᔾᔨᒋᐊᕐᑐ
ᐃᑲᔪᖅᑕᐅᕕᐅ ᐱᖁᔭᖓᓂᒃ
(ᐊᖏᖅᑕᐅᔪᖅ ᒫᑦᓯ 17, 2015)

ᓄᓇᕗᑦ ᑲᒥᓯᓇᖓᑦ, ᐊᑐᕐᓗᒍᑦ ᐊᒻᒪᓗ ᐱᖃᑎᖃᕐᓗᑎᒃ ᐅᖃᐅᔾᔪᐃᔨᒥᒃ ᐊᒻᒪᓗ 
ᐊᑐᖅᑕᐅᔪᓐᓇᕐᓗᑎᒃ ᒪᓕᒐᓕᐅᕐᕕᒻᒧᑦ, ᓈᒻᒪᒃᓴᖃᑕᐅᓗᑎᒃ ᒪᓕᒃᑕᕆᐊᓕᖕᓂᑦ:

1. ᐃᑲᔪᖅᑕᐅᕕᐅ ᐱᖁᔭᖓᓂᒃ ᐊᓯᔾᔨᒋᐊᕐᑐ ᐱᖁᔭᕐᑎᒍ.

2. ᐃᓚᖓᓂ 24-ᒋᔭᖓᑦ ᖁᔭᓈᕐᑕᐅᓗᑎᒃ ᐊᒻᒪᓗ ᒪᓕᒃᑕᐅᖔᕐᓗᑎᒃ 
ᐃᓇᖏᕐᑕᐅᔪᑦ: 

ᑐᑭᖓ
24. (1) ᑕᕝᕙᓂ ᐃᓚᖓᓂ,

“ᐊᐅᓚᑦᓯᒋᔭᐅᔪᖅ ᐃᓄᖓᑦ” ᑐᑭᖃᖅᑐ ᑖᓐᓇ ᐃᖃᓇᐃᔭᕐᑐ ᐊᐅᓚᑦᓯᒋᔭᐅᔪᖅ ᑎᑎᖃᑯᑦ 
ᑖᓱᒪ ᑐᑭᒧᐊᒃᑎᑦᑎᔨᐅᑉ ᐊᑐᕈᓐᓇᖁᓪᓗᓂᐅ ᐊᑐᖅᑕᐅᕙᑦᑐᑦ ᓱᓇᑐᐃᓐᓇᑦ 
ᐊᑐᖏᖅᑐᖅᑕᐅᔾᔪᑏᑦ; (authorized person)

“ᐊᑐᖅᑕᐅᕙᑦᑐᑦ ᓱᓇᑐᐃᓐᓇᑦ ᐊᑐᖏᖅᑐᖅᑕᐅᔾᔪᑏᑦ” ᑐᑭᖃᖅᑐ ᐊᑐᖅᑕᐅᕙᒃᑐᑦ 
ᐊᑐᖏᖅᑐᖅᑕᐅᔾᔪᑏᑦ ᑕᕝᕙᓴᐃᓐᓇᕐ ᓄᖃᖅᑎᑕᐅᓗᑎᒃ ᐅᕝᕙᓘᓃᑦ 
ᐊᐅᓚᔾᔭᑦᑎᑦᑕᐃᓕᒪᓗᒍ, ᕿᒥᕐᕈᐊᕐᑕᐅᓗᑎᒃ ᐊᒻᒪᓗ ᐊᖏᕐᑕᐅᓗᑎᒃ ᑖᓱᒪ 
ᑐᑭᒧᐊᒃᑎᑦᑎᔨᐅᑉ. (physical restraint device)

ᓴᓐᖐᓂᕐᓴᒥᒃ ᑭᓪᓕᖃᖅᑎᑕᐅᓗᑎᒃ 
(2) ᐊᑐᖅᑕᐅᕙᑦᑐᑦ ᓱᓇᑐᐃᓐᓇᑦ ᐊᑐᖏᖅᑐᖅᑕᐅᔾᔪᑏᑦ ᐊᑐᖅᑕᐅᔪᓐᓇᕐᑐᑦ 

ᓴᓐᖐᓂᕐᓴᒥᒃ ᑭᓪᓕᖃᖅᑐᑦ ᐱᖁᔭᐅᓯᒪᔪᑦ ᐱᔾᔪᑎᒋᓪᓗᒍ ᐃᓅᖁᔭᐅᓪᓗᑎᒃ ᐊᒻᒪᓗ ᑎᒥᖓ 
ᐋᓐᓂᖅᑕᐅᑕᐃᓕᒪᓪᓗᑎᒃ ᐊᒻᒪᓗ ᐊᑐᖅᑎᓪᓗᒋᑦ ᓇᖕᒥᓂᒃ, ᐊᑕᓇᕐᑐᒥᖁᓇᒋᑦ 
ᑎᒍᔭᐅᓯᒪᔪᑦ.

ᐃᖃᓇᐃᔭᕐᑎᖏᑦ ᐊᑐᕈᓐᓇᕐᓗᑎᒃ ᐊᑐᖏᖅᑐᖅᑕᐅᔾᔪᑎᓂᒃ
(3) ᐃᖃᓇᐃᔭᕐᑎ ᐊᑐᕈᓐᓇᕐᑐ ᐊᑐᖅᑕᐅᕙᑦᑐᑦ ᓱᓇᑐᐃᓐᓇᑦ 

ᐊᑐᖏᖅᑐᖅᑕᐅᔾᔪᑎᓂᒃ ᑭᓯᐊᓂ ᖃᓄᐃᓖᐅᕐᑐᖃᓕᕐᐸᑦ ᐊᑐᖅᑕᐅᔪᓐᓇᕐᓗᑎᒃ 
ᐊᑐᖏᖅᑐᖅᑕᐅᔾᔪᑏᑦ ᑕᐃᒪᐃᑐᖃᖅᑎᓪᓗᒍ.

(a) ᐋᓐᓂᕐᑕᐅᑕᐃᓕᒪᓪᓗᑎᒃ ᐅᕝᕙᓘᓃᑦ ᐃᓅᔪᓐᓃᕐᑎᑦᑕᐃᓕᒪᓗᒋᑦ;

(b) ᓇᖕᒥᓂᖁᑎᒋᔭᐅᔪᑦ ᓱᕋᒃᑎᑦᑕᐃᓕᒪᓗᒋᑦ;
(c) ᑖᓐᓇ ᑎᒍᔭᐅᓯᒪᔪᖅ ᐊᓂᓵᕐᑎᑦᑕᐃᓕᒪᓗᒍ; ᐅᕝᕙᓘᓃᑦ 
(d) ᑎᒍᔭᐅᓯᒪᑐᐃᓐᓇᕐᑐᓄᑦ ᐊᒻᒪᓗ ᖃᓄᐃᓖᐅᕐᑎᑦᑕᐃᓕᒪᓗᒍ 

ᑎᒍᔭᐅᓯᒪᔪᖅ.

ᐊᑐᖅᑕᐅᖏᓪᓗᑎᒃ ᑭᓯᐊᓂ ᐱᖁᔭᐅᓯᒪᑉᐸᑕ
(4) ᐊᑐᖅᑕᐅᕙᑦᑐᑦ ᓱᓇᑐᐃᓐᓇᑦ ᐊᑐᖏᖅᑐᐅᔾᔪᑏᑦ ᐊᑐᖅᑕᐅᓂᐊᖏᓚᑦ 

ᐊᑦᑕᓇᕐᑐᒦᑐᑦ ᑎᒍᔭᐅᓯᒪᔪ ᑭᓇᑐᐃᓐᓇᕐ ᐋᓐᓂᕋᓱᐊᑐᑦ ᐃᒻᒥᓂᒃ ᐅᕝᕙᓘᓃᑦ 
ᐃᒻᒥᓃᕈᒪᓪᓗᑎᑦ ᑭᓯᐊᓂ ᐱᖁᔭᐅᓯᒪᑉᐸᑕ.

ᐃᖃᓇᐃᔭᕐᑎᖏᑦ ᐊᑐᕈᓐᓇᕐᓗᑎᒃ ᐅᖓᑖᓄᑦ ᑎᓴᒪᓂ ᐃᑲᕋᕐᓂᒃ
(5) ᐊᑐᖅᑕᐅᕙᑦᑐᑦ ᓱᓇᑐᐃᓐᓇᑦ ᐊᑐᖏᖅᑐᖅᑕᐅᔾᔪᑏᑦ ᐊᑐᖅᑕᐅᓂᐊᖏᓚᑦ 

ᐊᑦᓱᖏᕐᑐᐅᓯᒪᓗᓂᒃ ᑎᒍᔭᐅᓯᒪᔪᖅ ᐅᖓᑖᓄᑦ ᑎᓴᒪᓄᑦ ᑲᔪᓯᓗᑎᒃ ᑭᓯᐊᓂ
(a) ᐊᑐᖅᑕᐅᖁᔭᐅᓪᓗᑎᒃ ᐃᖃᓇᐃᔭᕐᑎᐅᑉ ᐊᐅᓚᑦᓯᔨᖓᓐᓄᑦ; 

ᐅᕝᕙᓘᓃᑦ
(b) ᑎᒍᔭᐅᓯᒪᔪ ᒪᓕᒃᑎᖃᕐᓗᓂᒃ ᓯᓚᑖᓂᒃ ᑎᒍᔭᐅᕕᖕᒥ.

ᐃᖃᓇᐃᔭᕐᑎᖏᑦ ᐊᑐᕈᓐᓇᕐᓗᑎᒃ ᐃᑲᕋᓂᒃ 12-ᓂᒃ
(6) ᑖᓐᓇ ᐊᐅᓚᑦᓯᔨ ᐊᑐᖅᑎᑦᑎᔪᓐᓇᕐᑐ ᐊᑐᖅᑕᐅᕙᑦᑐᑦ ᓱᓇᑐᐃᓐᓇᑦ 

ᐊᑐᖏᖅᑐᖅᑕᐅᔾᔪᑏᑦ ᐊᑐᕈᓐᓇᕐᓗᑎᒃ ᐃᑲᕋᓂᒃ 12-ᓂᒃ ᑲᔪᓯᓗᑎᒃ ᐃᖃᕋᐃᑦ
(a) ᑖᓐᓇ ᐊᐅᓚᑦᓯᔨ ᐅᑉᐱᒍᓱᒃᑯᓂ ᐊᑐᖅᑕᐅᔭᕆᐊᖃᓐᓂᖏᓐᓄᑦ ᑖᑯᐊ 

ᐊᑐᖅᑕᐅᕙᑦᑐᑦ ᓱᓇᑐᐃᓐᓇᑦ ᐊᑐᖏᖅᑐᖅᑕᐅᔾᔪᑏᑦ ᐱᖁᔭᐅᓯᒪᔪᑦ 
ᐱᔾᔪᑎᒋᓪᓗᒋᑦ ᐊᑦᑕᓇᕐᑐᒦᑦᑎᓪᓗᒋᑦ ᑎᒍᔭᐅᓯᒪᔪᑦ ᐅᕝᕙᓘᓃᑦ 
ᐊᑦᑕᓇᕐᑐᒦᑐᖃᖅᑎᓪᓗᒍ; ᐊᒻᒪᓗ

(b) ᐊᓯᖏᑎᒍ ᖃᓄᐃᓕᐅᕐᑎᑦᑕᐃᓕᒪᓗᒍ ᑎᒍᔭᐅᓯᒪᔪ ᑕᖃᒍᓂᒃ 
ᐅᕝᕙᓘᓃᑦ ᐊᑐᖅᑕᐅᔭᕆᐊᖃᕈᓐᓃᑎᓪᓗᒋᑦ ᑕᐃᒪᐃᑐᖃᖅᑎᓪᓗᒍ.  
.

ᐃᖃᓇᐃᔭᕐᑎᖏᑦ ᐊᑐᕈᓐᓇᕐᓗᑎᒃ ᐃᑲᕋᓂᒃ 16-ᓂᒃ 
(7) ᑖᓐᓇ ᐊᐅᓚᑦᓯᔨ ᐊᑐᖅᑎᑦᑎᔪᓐᓇᕐᑐ ᐊᑐᖅᑕᐅᕙᑦᑐᑦ ᓱᓇᑐᐃᓐᓇᑦ 

ᐊᑐᖏᖅᑐᖅᑕᐅᔾᔪᑏᑦ ᐊᑐᕈᓐᓇᕐᓗᑎᒃ ᐃᑲᕋᓂᒃ 16-ᓂᒃ ᑲᔪᓯᓗᑎᒃ ᐃᖃᕋᐃᑦ 
ᐊᖏᕐᑕᐅᒋᐊᖃᕋᔭᒃᑐ ᑐᑭᒧᐊᕐᑎᑦᓯᔨᒻᒧᑦ ᑕᐃᑲᓂ

(a) ᐊᐅᓚᑦᓯᔨ ᐊᒻᒪᓗ ᑐᑭᒧᐊᕐᑎᑦᓯᔨ ᐅᑉᐱᕈᓱᒃᑯᓂ 
ᐊᑐᖅᑕᐅᔭᕆᐊᖃᓐᓂᖏᓐᓄᑦ ᑖᑯᐊ ᐊᑐᖅᑕᐅᕙᑦᑐᑦ ᓱᓇᑐᐃᓐᓇᑦ 
ᐊᑐᖏᖅᑐᖅᑕᐅᔾᔪᑏᑦ ᐱᖁᔭᐅᓯᒪᔪᑦ ᐱᔾᔪᑎᒋᓪᓗᒋᑦ 
ᐊᑦᑕᓇᕐᑐᒦᑦᑎᓪᓗᒋᑦ ᑎᒍᔭᐅᓯᒪᔪᑦ ᐅᕝᕙᓘᓃᑦ 
ᐊᑦᑕᓇᕐᑐᒦᑐᖃᖅᑎᓪᓗᒍ; ᐊᒻᒪᓗ

(b) ᐊᓯᖏᑎᒍ ᖃᓄᐃᓕᐅᕐᑎᑦᑕᐃᓕᒪᓗᒍ ᑎᒍᔭᐅᓯᒪᔪ ᑕᖃᒍᓂᒃ 
ᐅᕝᕙᓘᓃᑦ ᐊᑐᖅᑕᐅᔭᕆᐊᖃᕈᓐᓃᑎᓪᓗᒋᑦ ᑕᐃᒪᐃᑐᖃᖅᑎᓪᓗᒍ.

ᐊᑐᕈᓐᓃᖅᑎᑦᑎᖁᔨᓪᓗᓂᒃ ᐊᖏᕈᑎᓂᒃ
(8) ᑖᓐᓇ ᑐᑭᒧᐊᕐᑎᑦᓯᔨ ᐃᒪᐃᔪᓐᓇᕐᑐ ᖃᖓᑯᑐᐃᓐᓇᕐ ᖁᔭᓈᕐᓯᔪᓐᓇᕐᑐ 

ᐊᖏᕈᑎᓂᒃ ᑐᓂᔭᐅᓯᒪᔪᓂᒃ ᑕᐃᑲᓂ ᐃᓚᒃᑲᓐᓂᖓᓂ (7)-ᖓᓐᓂᒃ.

ᕿᒥᕈᔭᐅᓕᕿᑖᓐᓂᖅ
(9) ᑖᓐᓇ ᐊᐅᓚᑦᓯᔨ ᐊᑐᖅᑎᑦᑎᔪᓐᓇᕐᑐ ᐊᑐᖅᑕᐅᕙᑦᑐᑦ ᓱᓇᑐᐃᓐᓇᑦ 

ᐊᑐᖏᖅᑐᖅᑕᐅᔾᔪᑏᑦ ᐃᓚᒃᑲᓐᓂᖓᓂ (6)-ᒥᒃ ᐅᕝᕙᓘᓃᑦ (7)-ᖓᓐᓂᒃ ᕿᒥᕐᕈᔭᐅᓗᑎᒃ 
ᖃᓄᐃᓕᖓᓂᖓᓐᓄᑦ ᑎᒍᔭᐅᓯᒪᔪ ᐃᓚᖃᕐᓗᓂᒃ ᑐᑭᒧᐊᕐᑎᑦᑎᔨᒥᒃ ᓯᕗᓂᐊᒍ ᐃᖃᕋᐃᑦ 
8-ᓂᒃ ᑖᓐᓇ  ᐊᑐᖅᑕᐅᕙᑦᑐᑦ ᓱᓇᑐᐃᓐᓇᑦ ᐊᑐᖏᖅᑐᖅᑕᐅᔾᔪᑏᑦ ᐊᑐᖅᑕᐅᑎᓪᓗᒍ.

ᐊᑯᓂᐅᓛᖑᔪᖅ ᐊᑐᖏᖅᑐᖅᑕᐅᔾᔪᑎᑦ
(10) ᑎᒍᔭᐅᓯᒪᔪᖅ ᐊᑐᖅᓂᐊᖏᓚ ᐊᑐᖅᑕᐅᕙᑦᑐᑦ ᓱᓇᑐᐃᓐᓇᑦ 

ᐊᑐᖏᖅᑐᖅᑕᐅᔾᔪᑎᒥᒃ ᐊᑯᓂᐅᓂᖓᓂᒃ ᐱᖁᔭᐅᓯᒪᔪᒥᒃ ᐅᕝᕙᓘᓃᑦ ᐅᖁᓂᐅᓂᖓ 
ᐃᑲᕋᐃᑦ 16-ᖑᔪᓂᒃ

ᐋᓐᓂᐊᓂᕐᒧᑦ ᖃᐅᔨᓴᖅᑕᐅᓂᖅ ᐊᑐᖏᖅᑐᖅᑕᐅᓯᒪᔪᑦ ᐊᑯᓂᐅᓂᕐᓴ ᐃᑲᕋᓂ ᑎᓴᒪᓂᒃ
(11) ᑖᓐᓇ ᑎᒍᔭᐅᓯᒪᔪᖅ ᑎᒍᔭᐅᓯᒪᓐᓂᕐᐸᑦ ᐊᑐᖅᑕᐅᕙᑦᑐᑦ ᓱᓇᑐᐃᓐᓇᑦ 

ᐊᑐᖏᖅᑐᖅᑕᐅᓗᓂᒃ ᐃᑲᕋᐃ ᑎᓴᒪᑦ ᐅᕝᕙᓘᓃᑦ ᐅᖓᑖᓄᒃ, ᑖᓐᓇ ᐊᐅᓚᑦᓯᔨ 
ᖃᐅᔨᒋᐊᕐᑕᐅᑎᓪᓗᓂᐅ ᑖᓐᓇ ᑎᒍᔭᐅᓯᒪᔪᖅ ᐋᓐᓂᐊᓂᕐᒧᑦ ᖃᐅᔨᓴᖅᑕᐅᓗᓂᒃ 
ᐊᑐᐃᓐᓇᐅᔪᖃᓕᕐᐸᑦ ᑕᐃᒪᐃᑐᖃᖅᑎᓪᓗᒍ. 

3. ᐃᓚᖓᓂ 25-ᒥᒃ  ᐲᕐᑕᐅᔪᑦ

4. ᐃᓚᒃᑲᓐᓂᖓᓂ 26(4)-ᒥᒃ ᐲᕐᑕᐅᔪᑦ ᐊᒻᒪᓗ ᒪᓕᕐᓗᒋᑦ ᐃᓇᖏᕐᑕᐅᔪᑦ:

ᑐᓴᖅᑎᖃᑎᒌ ᑕᐃᑲᓂ ᑎᒍᔭᐅᓯᒪᔪᐃᑦ ᐊᕕᒃᑐᖅᓯᒪᔪᓂᒃ
(4) ᑖᓐᓇ ᑎᒍᔭᐅᓯᒪᔪᖅ ᑕᐃᑲᓂ ᑎᒍᔭᐅᓯᒪᔪᐃᑦ ᐊᕕᒃᑐᖅᓯᒪᔪᓂᒃ ᑐᓂᓯᔪᓐᓇᕐᑐ 

ᐊᒻᒪᓗ ᑐᓂᔭᐅᔪᓐᓇᕐᑐ ᑐᓴᒐᒃᓴᓂᒃ ᐊᒻᒪᓗ ᐳᓛᕈᓐᓇᐅᑎᑖᕐᓗᓂᒃ ᑭᓯᐊᓂ ᑕᐃᑲᓂ
(a) ᑖᓐᓇ ᐊᐅᓚᑦᓯᔨ ᐅᑉᐱᒍᓱᒃᑯᓂ ᐊᑐᖅᑕᐅᔭᕆᐊᖃᓐᓂᖏᓐᓄᑦ 

ᑎᒍᔭᐅᓯᒪᔪᓄᑦ 
(i) ᐱᖃᑕᐅᓐᓂᕈᓂᒃ ᐃᔨᕋᖅᑐᖅᑐᓂ;
(ii) ᐸᑉᐱᓴᑯᓂ ᐅᕝᕙᓘᓃᑦ ᐋᓐᓂᕐᑐᐃᓇᓱᐊᕐᑐᓂ ᐊᓯᒥᓂᒃ; 

ᐅᕝᕙᓘᓃᑦ 

(iii) ᐃᓚᒋᔭᐅᓐᓂᕈᓂ ᓱᕈᓘᔭᕐᑐᓂ ᐊᑦᑕᕈᓱᒍᓐᓃᕐᑐᑎᒃ 
ᐊᑦᑕᓇᕐᑐᒥ, ᓴᓐᓂᕈᐊᕐᓯᒪᓪᓗᑎᒃ, ᐅᕝᕙᓘᓃᑦ ᐊᐅᓚᓂᖏᑕ 
ᑖᑯᐊ ᐊᓄᓪᓚᓰᕕᑦ;

(b) ᐃᖃᖅᑐᐃᕕᑯᑦ ᑎᓕᓯᓕᕐᓗᑎᒃ ᑭᓪᓕᖃᓗᑎᒃ ᐅᕝᕙᓘᓃᑦ 
ᖃᓄᐃᓕᖓᕆᐊᖃᕐᓂᖏᓐᓄᑦ ᑐᓴᑎᖃᑎᒌᒍᑎᖓᓄᑦ ᐅᕝᕙᓘᓃᑦ 
ᓇᓪᓕᐊᒍᑐᐃᓐᓇᕐ ᑎᒍᔭᐅᓯᒪᔪᒧᑦ ᐅᕝᕙᓘᓃᑦ ᐊᓯᖏᑎᒍ ᐃᓅᑉ; 
ᐅᕝᕙᓘᓃᑦ 

(c) ᑖᓐᓇ ᐊᓯᖓ ᐃᓄᒃ ᖃᐅᔨᒪᔭᐅᒍᓂᒃ ᐊᐅᓚᑦᓯᔨᒧᑦ ᑖᓐᓇ ᐃᓄᒃ 
ᑐᓴᐅᒪᖃᑎᖃᕈᒻᒪᖏᑯᓂᒃ ᑎᒍᔭᐅᓯᒪᔪᒧᑦ

ᑎᒍᔭᐅᓯᒪᔪᖅ ᑐᓴᖅᑎᑕᐅᔪ ᑐᓴᐅᒪᖃᑎᒌᒍᑎᖓ ᑭᓪᓕᖃᖅᑎᑕᐅᔪᖅ
(4.1) ᑖᓐᓇ ᐊᐅᓚᑦᓯᔨ ᑐᓴᖅᑎᑦᑎᓪᓗᓂᒃ ᑎᒍᔭᐅᓯᒪᔪᒧᑦ ᑎᑎᖃᑯᑦ 

ᐊᑐᐃᓐᓇᐅᓕᑐᐊᕐᐸᑦ ᑖᓐᓇ ᑎᒍᔭᐅᓯᒪᔪᖅ ᑐᓴᐅᒪᖃᑎᒌᒍᑎᖓᑦ ᑭᓪᓕᖃᖅᑎᑕᐅᓂᖓᓄᑦ 
ᐊᒻᒪᓗ ᐱᔾᔪᑎᖓᑕ ᑭᓪᓕᖃᕐᓂᖓ.

5. ᐃᓚᖓᓂ 27-ᖓᓐᓂᒃ ᐲᕐᑕᐅᔪᑦ ᐊᒻᒪᓗ ᒪᓕᕐᓗᒋᑦ ᐃᓇᖏᕐᑕᐅᔪᑦ:

ᐳᓛᕆᐊᕐᓂ
27. (1) ᒪᓕᒃᑎᒌᑦ ᐳᓛᕆᐊᕈᓐᓇᕐᑐᑦ ᑎᒍᔭᐅᓯᒪᔪᒧᑦ ᐃᓪᓗᕈᓯᖅ ᒪᑐᓯᒪᓪᓗᒍ 
ᖃᖓᑯᑐᐃᓐᓇᑯᑦ:

(a) ᑖᓐᓇ ᐃᓄᒃ ᐋᕿᒃᓱᐃᓯᒪᑦᐸ ᐊᑭᓖᔾᔪᑎᒋᓂᐊᕐᑕᒥᓄᑦ 
ᐊᑭᓕᐅᑎᒋᔭᕆᐊᓕᖓᓄᑦ ᑎᒍᔭᐅᓯᒪᔫᑉ;

(b) ᓴᐳᓐᓂᐊᕐᑎᐊ ᑎᒍᔭᐅᓯᒪᔫᑉ;
(c) ᐃᓚᒋᔭᐅᔪᖅ ᒪᓕᒐᐅᕐᕕᖕᒥᑦ ᐅᕝᕙᓘᓃᑦ ᑲᓇᑕᐅᑉ 

ᒪᓕᒐᓕᐅᕐᕕᒃᔪᐊᖓᓐᓂᒃ;
(d) ᐊᖏᕐᓯᒪᔭᕆᐊᓕᒃ ᑖᓐᓇ ᑎᒍᔭᐅᓯᒪᔪᖅ,

(i) ᐃᖃᓇᐃᔭᕐᑎ ᑎᒍᔭᐅᓯᒪᔪᓄᑦ, ᑖᓱᒪᐅᑉ 
ᐃᖃᓇᐃᔮᕆᔭᖓᑎᒍ;
(ii) ᐃᓚᒋᔭᐅᔪᑦ ᑐᑦᓯᐊᕕᑯᑦ;
(iii) ᐃᓕᓴᕆᔭᐅᓯᒪᔪᖅ ᓄᓇᓕᖕᓂᒃ ᐃᓄᑐᖃ.

(e) ᑎᓕᔭᐅᓯᒪᔪᖅ ᒐᕙᒪᑯᑎᒎᖏᑐ ᑲᑐᔾᔨᖃᑎᒌᖏᓄᑦ ᐅᕝᕙᓘᓃᑦ 
ᓄᓇᓕᖕᓂᑦ ᑎᒥᖁᑎᐅᔪᓂᒃ

ᐊᔾᔨᓴᐃᓐᓇᖏᑦ ᐱᔪᓐᓇᐅᑎᖏᑦ ᐊᒻᒪᓗ ᖃᓄᐃᓕᖓᔭᕆᐊᖃᕐᓂᖏᑦ ᑖᑯᐊ ᐳᓛᕆᐊᕐᐸᑐᑦ
(2) ᑖᓐᓇ ᑎᒍᔭᐅᓯᒪᔪᖅ ᑕᐃᑲᓂ ᑎᒍᔭᐅᓯᒪᔪᐃᑦ ᐊᕕᒃᑐᖅᓯᒪᔪᓂᒃ 

ᐊᔾᔨᓴᐃᓐᓇᖏᓐᓂᒃ ᐱᔪᓐᓇᐅᑎᓖᑦ ᐊᒻᒪᓗ ᖃᓄᐃᓕᖓᔭᕆᐊᖃᕐᓂᖏᑦ ᑖᑯᐊ 
ᐳᓛᕆᐊᕐᐸᑐᑦ ᑎᒍᔭᐅᓯᒪᔪᒥᒃ.

6. ᐃᓚᖓᓂ 53-ᒥᒃ ᐊᓯᔾᔩᒋᐊᕐᑐ ᖄᑲᓐᓂᐊᒍ ᒪᓕᕐᓗᒋᒃ ᓯᕗᓂᐊᒍ 
ᑎᑎᕋᕐᓯᒪᖏᑎᒍ ᐃᓚᖓᓂ (b)-ᒥᒃ:

(b.1)-ᒥᒃ ᐅᖃᖅᓯᒪᔪᖅ ᒐᕙᒪᒃᑯᑎᒎᖏᑦᑐᖅ ᑲᑐᔾᔨᖃᑎᒌᓄᑦ ᐊᒻᒪᓗ 
ᓄᓇᓕᖕᓂᑦ ᑎᒥᖁᑎᐅᔪᓂᒃ ᑖᓐᓇ ᑐᕌᖓᔪᖅ ᑎᑎᕋᕐᓯᒪᖏᑎᒍ ᐃᓚᖓᓂ 27(1)(e)-ᒥᒃ;

ᐅᑯᐊ ᐊᒥᓱᕈᕐᑎᑕᐅᓯᒪᔪᑦ 
ᓄᓇᕗᒥ ᐸᐃᑉᐹᓕᕆᔨᓄᑦ 

